
as memorias persoais que
tanto abondan, facéndo-
nos lembrar con saudade o
tempo en que diciamos
que este era un país des-
memoriado, case sempre
boto de máis os capítulos
que os memorialistas adi-
can aos seus ancestros, fa-
lándonos polo miúdo duns
señoriños sen ningún inte-

rese, mitificados ademais cando a conclu-
sión evidente é que estaban moi ben onde xa
se atopaban, ou sexa, no limbo do esquezo.
Cando –a maior abondamento– o que a nós
nos interesaba de todo isto era –xustamen-
te– o xeito ou maneira do nacho que nos
vende a súa propia vivencia (e non a dos
seus avós, un supoñer).

Hai excepcións, certamente, ben porque
os ancestros teñan en verdade relevancia,
ben porque o memorialista sexa quen de ti-
rar deles ouro (onde non había senón bisute-
ría do máis correntiña). Logo hai situacións
máis atípicas aínda, como a que nos ocupa
hoxe, sendo esta a de que o protagonista da
memoria, certo que que por vía interposta,
sexa figura clave dunha efemérede, así a do
Día das Letras Galegas do ano 2008. Fala-
mos, naturalmente, de Xosé María Álvarez
Blázquez, inspirador dunha chea de libros es-
te ano, uns máis didácticos, outros máis ame-
nos, algún de recheo, e dous ou tres de lectura
obrigada. Para non contribuír a complicar
máis “la enmarañada selva bibliográfica”,
que diría Moreno Báez (a quen vexo en moi
boa compaña en certa foto ineludible ao mi-
rar fotograficamente a Luis Cernuda), vou es-
coller o mellor libro (para min) da efeméride. 

“Tempo do pai” (Editorial Galaxia, Vigo,
2008), de Xosé Álvarez Cáccamo, testemuña

directísima do avatar vital do personaxe. Que
xa viña aparecendo na obra filial: poemas, re-
latos, por suposto na espléndida evocación
memorialista que é “Memoria de poeta”. Que
se viña mostrando pero nunca coa rotundida-
de con que o fai neste libro, escrito desde os
faiados líricos pero tamén desde un senti-
mento épico importante. Por dúas razóns, a
primeira polo distanciamento sempre preciso
á hora de achegarnos un personaxe da impor-
tancia de Don Xosé María. Segundo, porque o

seu fillo é un escritor (non un señor que veña
circunstancialmente falarnos do heroe da fa-
milia), e del esperamos o “tour de force” que
este libro é. Non mera suma de anécdotas,
dictadas pola emoción, mais agrupamento de
categorías, ben clasificadas, desde unha orde
lóxica e cronolóxica, contándonos unha vida
(de “rato de biblioteca”, mais non exenta de
avatares, pai fusilado polas forzas facciosas
incluído) na que o criador literario foi deixan-
do folgos nun camiño disposto a servir esfor-
zos (literarios) alleos. 

Polo demais, Álvarez Blázquez tivo moito
do galeguista heroico, dos que andaban na
misa e a repinicar campás. Cousa que tamén
se infire do tempo filial, tan ben servido por
Xosé María Álvarez Cáccamo. A quen vexo na
foto que serve de pórtico ao libro compartindo
co pai conversa, licor e tabaco (negro, proba-
blemente Ducados). O que cómpre agardar,
xunto cos libros (de vello ou de novo), dun
compromiso vital, malia todo, epicúreo. Deses
que a un non lle importa ter asinado, como a
admiración, que reitero, por tan exemplar co-
mo galega familia.

MEMORIA FILIAL

Vicente Araguas

“Libro escrito desde os
faiados líricos pero tamén
desde un sentimento épico

importante”

N

A poesía e
mais a prosa

de Xosé
Vázquez

Pintor revelan
unha auténtica

paixón pola
súa lingua

materna. O
seu amor ao

vocabulario, a
intensidade

expresiva e a
tremenda

facilidade para
construír

imaxes dunha
beleza

extraordinaria
fan da obra do

de Melide un verdadeiro gozo para o lector. O último fito
neste contributo á preservación da riqueza das palabras é

unha novela coa que o autor acadou o Premio Vicente
Risco de Creación Literaria do pasado ano. “Para dicir
abril” conta, en pequenos capítulos encabezados por
versos de Safo de Lesbos –ten a súa explicación–, a

historia de(re)construída dunha muller desde o principio
da súa vida. Porén, non é –non podería selo saíndo de

Vázquez Pintor– unha sucesión cronolóxica anodina fóra
do cerne do libro –a defensa da liberdade sexual fronte ás

intromisións externas–: o relato consciente da historia
mestura etapas e enlaza planos temporais, escenas,

momentos da vida entrecruzados que compoñen a vida da
protagonista, ferida polas voltas da vida, cargada de

reflexións profundas e de referencias ao mundo sensorial,
íntimo e sexual, se é que estas tres palabras non

conducen a un mesmo lugar. “Para dicir abril” é un xogo
literario, unha enciclopedia da metáfora e un catálogo de

sentimentos que confirman a Vázquez Pintor como un dos
grandes escritores da actualidade. 

Claridade,
concisión e

divulgación.
Estas son tres
características
que definen a

biografía que a
editorial Ir Indo
publica sobre o
celanovés Xosé
Velo Mosquera,

parente de
Carlos Velo,

afamado
director de cine

en México. O
autor, Antonio
Piñeiro, traza

neste manual a
traxectoria vital e política –xunguidas ambas de maneira

indisoluble– do revolucionario galego. Esculca o biógrafo
nas orixes e antecedentes familiares –o seu pai, un

burgués acomodado, fora ex alcalde, e casou en
segundas nupcias coa súa nai, case medio século máis

nova que el– e no seu entorno. A súa amizade con
Celso Emilio foi trascendental e con el organizou, en

tempos da II República, as Mocidades Galeguistas de
Celanova. O golpe de Estado e a Guerra Civil –tivo que

combatir co bando nacional durante varios meses–
fixeron abalar definitivamente a súa vida, convertida nun

manual do emigrante exiliado: Portugal, Venezuela,
Brasil. Un dos seus cernes vitais produciuse en 1961.

Canda compañeiros seus do Directorio Revolucionario
Ibérico de Liberación secuestrou durante dúas semanas
o barco portugués “Santa María”, co que quería chamar

a atención internacional sobre as ditaduras da
Península. Una vida azarosa que hai que coñecer. 

PARA DICIR ABRIL
Xosé Vázquez Pintor

Sotelo Blanco / 15 euros

XOSÉ VELO MOSQUERA
Antonio Piñeiro

Ir Indo / 13 euros

“Tempo do pai”

Xosé María Álvarez Cáccamo

Galaxia / 17 euros


